
2021 ᐅᑭᐅᖅᑕᖅᑐᒥ ᐊᔾᔪᒥᓇᖅᑐᓄᑦ ᑐᓐᓂᖅᑯᓯᐊᔅᓴᕐᒧᑦ ᓂᕈᐊᕋᔅᓴᐅᒍᒪᒐᔭᖅᑐᓂᑦ ᑐᔅᓯᕋᐅᑎᖓᑕ ᒥᔅᓵᓄᑦ 
ᓈᓚᐅᑎᒃᑯᑦ ᐅᖃᐅᓯᐅᖃᑦᑕᑐᔅᓴᐃᑦ/ᑐᓴᕋᔅᓴᐅᓗᐊᖅᑐᑦ  

 
ᑖᒃᑯᐊ ᑐᓂᓗᒋᑦ ᑎᑎᖅᑲᐃᑦ ᓈᓚᐅᑎᖃᕐᕕᓯᓐᓄᑦ ᐅᖃᐅᓯᐅᖃᑦᑕᓂᐊᕐᖓᑕ. ᓇᒻᒥᓂᖅ ᐊᑐᕈᒪᓂᐊᖅᑕᔅᓴᕆᒻᒥᔭᑎᑦ 

ᓇᒻᒥᓂᖅ ᑐᓴᖅᑎᑦᑎᓂᐊᕋᕕᑦ ᓈᓚᐅᑎᒃᑰᕐᓗᑎᑦ ᐅᕝᕙᓘᓐᓃᑦ ᑐᓴᕋᔅᓴᓪᓗᐊᑕᐅᓗᑎᒃ ᐊᐱᕐᓱᖅᑕᐅᓕᕈᕕᑦ. 
 
 
ᐅᖃᐅᓯᐅᖃᑦᑕᕆᐊᖃᕐᓂᐊᖅᑐᑦ ᐅᑯᓇᓂ ᐅᓪᓗᓂᑦ 
ᐱᒋᐊᕐᓗᒍ: ᐅᖃᐅᓯᐅᖃᑦᑕᓯᑦᑕᐅᑎᒋᓗᑎᒃ 
ᐱᔭᕇᕐᕕᖃᕐᓗᒍ: ᓯᑎᐱᕆ 30, 2021 
 
ᓂᕈᐊᕋᔅᓴᐅᒍᒪᒐᔭᖅᑐᓂᑦ ᑐᔅᓯᕋᕐᓂᖅ 2021ᒥ ᐅᑭᐅᖅᑕᖅᑐᒥ ᐊᔾᔪᒥᓇᖅᑐᓄᑦ ᑐᓐᓂᖅᑯᓯᐊᖅᑖᑎᑦᑎᕙᑦᑐᓄᑦ ᒫᓐᓇ 
ᒪᑐᐃᖓᓕᕐᒥᒻᒪᑦ. ᑕᒫᓂ ᐊᕐᕌᒍᒥ, ᑕᒫᓂ 3 ᒥᓕᐊᓐᖏᓐᓃᑦᑐᑦ ᑮᓇᐅᔭᑦ ᑐᓂᔭᐅᖃᑦᑕᓛᕐᒥᒻᒪᑕ 
ᐱᖓᓱᐃᓕᖅᑲᖓᓪᓗᑎᒃ ᓵᓚᖃᐅᓯᐊᕋᔭᖅᑐᑦ!  
 
ᐊᑕᐅᓰᑦ ᐃᓕᒌᑦ ᓵᓚᔅᓴᕋᔭᖅᑐᑦ 1 ᒥᓕᐊᓐᓂᑦ ᑮᓇᐅᔭᓂᑦ.  
 
ᑎᓴᒪᓄᑦ ᑎᑭᐅᒪᔪᑦ ᐃᓕᒌᑦ ᓵᓚᔅᓴᕋᔭᖅᑐᑦ ᑎᑭᐅᒪᔪᓂᑦ 500,000ᓄᑦ ᑮᓇᐅᔭᓂᑦ. 
 
ᐊᒻᒪᓗ, ᑎᓴᒪᐅᔪᙱᒐᖅᑐᓄᑦ ᑎᑭᐅᒪᔪᑦ ᓵᓚᔅᓴᕋᔭᖅᑐᑦ ᑎᑭᐅᒪᔪᓂᑦ 100,000ᓄᑦ ᑮᓇᐅᔭᓂᑦ ᐃᓅᓱᑦᑐᓅᖓᔪᓂᑦ 
ᐃᓕᒌᓄᑦ ᐃᓚᒋᔭᐅᔪᖁᑎᓕᓐᓂᑦ 30ᓂᑦ ᐅᑭᐅᓕᓐᓄᑦ ᑐᖔᓂᓗ. ᓄᑖᖅ ᑕᒫᓂ ᐊᕐᕌᒍᒥ: ᓵᓚᖃᐅᓯᐊᔅᓴᖅ 
ᐊᑐᐃᓐᓇᐅᒋᐊᒃᑲᓐᓂᖁᓪᓗᒍ ᐃᓅᓱᑦᑐᓄᑦ ᐅᑭᐅᖅᑕᖅᑐᒥᐅᓄᑦ ᓇᒥᓕᒫᖅ, ᑐᓂᓯᕙᑦᑐᑦ ᑐᓂᓯᔭᐅᖃᑦᑕᕈᓐᓇᓂᐊᕐᒥᔪᑦ 
ᑕᕐᕆᔮᔅᓴᓂᑦ ᐃᓅᓱᑦᑐᓄᑦ ᑐᕌᖓᔪᓄᑦ ᓵᓚᖃᐅᓯᐊᔅᓴᓄᑦ.  
 
ᑕᒫᓂ ᐊᕐᕌᒍᒥ ᐅᑭᐅᖅᑕᖅᑐᒥ ᐊᔾᔪᒥᓇᖅᑐᓄᑦ ᑐᓐᓂᖅᑯᓯᐊᖅᑖᑎᑦᑎᖃᑦᑕᕐᓂᖅ ᖁᓕᒋᓕᖅᑕᖓᓂ (10) ᐊᕐᕌᒍᓂᑦ 
ᐊᐅᓚᓂᖃᓕᕐᖓᑕ! ᐊᕐᕌᒍᓂᑦ ᖁᓕᓂᑦ ᐊᓂᒍᖅᑐᓂᑦ ᑐᓂᖅᑯᓯᐊᖅᑖᑎᑦᑎᕙᑦᑐᑦ ᐃᑲᔪᕐᓯᒪᔪᑦ 42ᓂᑦ ᓴᓇᑐᔪᓂᑦ 
ᐃᓕᒌᓄᑦ ᐊᑐᕈᒪᓯᒪᔭᖏᓐᓂᒃ ᐱᙳᖅᑎᑦᑎᒍᓐᓇᕐᓯᓯᒪᓪᓗᑎᒃ ᐊᒻᒪᓗ ᐱᓕᕆᐊᔅᓴᖏᓐᓂᒃ ᑲᔪᓯᑎᑦᑎᒍᓐᓇᕐᓯᕙᑦᑐᑎᒃ. 
ᐅᑭᐅᖅᑕᖅᑐᒥ ᐊᔾᔪᒥᓇᖅᑐᓄᑦ ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ ᑎᓕᐅᕆᕗᑦ, ᐱᔪᓐᓇᕐᓯᑎᑦᑎᕙᑉᐳᑦ ᖁᕕᐊᓲᑎᖃᖅᑯᓪᓗ 
ᑲᔪᓯᑎᑦᑎᑦᑎᐊᖃᑦᑕᕐᓂᖏᓐᓂᒃ ᐅᑭᐅᖅᑕᖅᑐᒥᐅᑦ. ᐱᔪᒐᕐᓴᐃᒋᐊᒃᑲᓐᓂᖃᑦᑕᕐᖓᑕ ᐃᑲᔪᖅᑎᒌᖃᑦᑕᓂᕐᒥᒃ ᐊᒻᒪᓗ 
ᑲᔪᖏᕐᓴᐅᑕᐅᕙᑦᑐᓂ ᐱᕙᓪᓕᐊᑎᑦᑎᖃᑦᑕᓂᕐᒧᑦ ᐱᓕᕆᐊᔅᓴᓂᑦ ᐃᑲᔫᑎᖃᕐᐸᑦᑐᓂᑦ ᐅᑭᐅᖅᑕᖅᑐᒥᐅᓄᑦ ᓄᓇᓕᓐᓄᑦ. 
 
ᐊᕐᕌᓂ, ᐊᒻᒪᓗ ᓯᕗᓪᓕᕐᐹᑦᑎᐊᕐᒥ, ᐅᑭᐅᖅᑕᖅᑐᒥ ᐊᔾᔪᒥᓇᖅᑐᓄᑦ ᑐᓐᓂᖅᑯᓯᐊᔅᓴᖅ (AIP) ᑐᓂᓯᔪᔪᑦ ᐅᖓᑖᓃᑦᑐᓂᑦ 
$3 ᒥᓕᐊᓐ ᑎᓴᒪᐅᔪᙱᒐᖅᑐᓄᑦ ᑲᑐᔾᔨᖃᑎᒌᑦᑎᐊᖅᑐᐊᓗᓐᓄᑦ ᐅᑭᐅᖅᑕᖅᑐᒥᐅᓄᑦ ᓇᒥᑐᐃᓐᓈᖅᑐᓄᑦ ᓄᑖᓂᑦ 
ᓴᖅᑮᓯᒪᔪᓄᑦ ᐊᒻᒪᓗ ᐃᓱᒪᓇᙱᑦᑐᓂᑦ ᐱᓕᕆᐊᔅᓴᖃᕐᓯᒪᔪᓄᑦ. ᐅᓇᓗ ᖁᕕᐊᓇᕈᑎᒋᒃᑲᓂᖅᑐᓂᐅᒃ, ᑖᒃᑯᐊ 
ᐱᕈᕐᐸᓪᓕᐊᑎᑦᑎᒍᑕᐅᕙᑦᑐᑦ ᐅᖓᑖᓂ $3 ᒥᓕᐊᓐ ᓴᖅᑭᑎᑦᑎᓂᐊᕐᒥᒻᒪᑕ ᐊᒥᓱᒃᑲᓐᓂᐊᓗᓐᓂᑦ ᐃᑲᔫᑎᔅᓴᓂᑦ 
ᐱᓕᕆᐊᔅᓴᓄᑦ ᑲᑐᔾᔨᖃᑎᒋᕙᑦᑕᑎᓐᓂᒃ ᓇᒥᑐᐃᓐᓈᖅᑐᓂᑦ ᐅᑭᐅᖅᑕᖅᑐᒥ ᐊᒻᒪᓗ ᖃᓪᓗᓈᑦ ᓄᓇᖓᓐᓂ ᑖᒃᑯᐊ 
ᑲᑦᑐᖓᐃᕈᑎᖃᕐᓯᒪᕙᒌᕐᖓᑕ ᐃᑲᔪᕈᒪᓂᕐᒧᑦ ᑕᒪᒃᑯᓂᖓ ᐊᑑᑎᖃᓪᓚᕆᑦᑐᓂᑦ ᐱᓇᓱᐊᕈᑕᐅᕙᑦᑐᓂᑦ, ᑲᑎᓕᒫᖅᑐᒋᑦ 
ᐱᓕᕆᐊᔅᓴᓄᑦ ᐊᑭᒋᒐᔭᖅᑕᖏᑦ ᐊᒥᓲᓂᖃᖅᑐᓂᒃ $5.6 ᒥᓕᐊᓐᓂᑦ 2020ᒥ ᓴᓇᑐᔪᓄᑦ. 
 
ᑐᑭᓯᒃᑲᓐᓂᕈᒪᒍᕕᑦ ᖃᓄᖅ ᐃᓚᒋᔭᐅᔪᓐᓇᕐᒪᖔᕐᐱᑦ, ᐅᕝᕙᓘᓐᓃᑦ ᑐᓂᓯᔪᓐᓇᕐᒪᖔᕐᐱᑦ ᓂᕈᐊᕋᔅᓴᓕᐅᕈᑎᓐᓂᒃ, 
ᑕᕝᕗᖓᕐᓗᑎᑦ ᐅᑭᐅᖅᑕᖅᑐᒥ ᐊᔾᔪᒥᓇᖅᑐᓄᑦ ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖃᕐᕕᖓᓐᓄᑦ ᐅᕗᖓ 
arcticinspirationprize.ca 
 
ᐅᖄᓚᓗᑎᓪᓘᓐᓃᑦ ᐅᕙᑦᑎᓐᓄᑦ ᐅᕗᖓ 613-277-4074. 


